
Guhya Uchchishta Ganesha SahasranAmastotra pUrvapIThikA phalashruti

கு³ஹ்யௌச்சி²ஷ்டக³ணேஶகு³ஹ்யஸஹஸ்ரநாமஸ்தோத்ரஸ்ய
பூர்வபீடி²கா ப²லஶ்ருதி ச

பூர்வபீடி²கா

ஸநக உவாச -

தே³வ தே³வ மஹாதே³வ வித்³யாநாத²கு³ரூத்தம ।
உபாஸநாநி பி⁴ந்நாநி பு³த்³தி⁴பே⁴த³க்ரு’தாநி து ॥ 1॥
கலௌ ஹி தை⁴ர்யவைகல்யாத் ஸாத⁴க ப்⁴ரமயந்தி ஹி ।
கேநோபாயேந லகு⁴நா லகு⁴காலக்ரு’தேந ச ॥ 2॥
ஸத⁴கா:ஸித்³தி⁴ஜாலாநி ப்ராப்நுயுர்ஹி கலௌ யுகே³ ।
தமஹம் ஜ்ஞாதுமிச்சா²மி ப⁴வந்முக²ரஸாகுல: ॥ 3॥
யதி³ மே யோக்³யதாஸ்தீதி மந்யதே ப⁴வதா ததா³ ।
ஆசக்ஷ்வ கருணாஸிந்தோ⁴ கௌதுகம் மே ப்ரபூரயந் ॥ 4॥
த³க்ஷிநாமூர்திருவாச -

வத்ஸ வத்ஸ கிம்மேவ ஹி ப்³ரூயதே து த்வயாது⁴நா ।
தவ சேத்³யோக்³யதா நாஸ்தி கஸ்யாந்யஸ்யேஹ யோக்³யதா ॥ 5॥
த்வாத்³ரு’ஶோ யதி³ லோகேऽஸ்மிந் ஶிஷ்யோ லப்⁴யேத கர்ஹிசித் ।
ததை³வ தஸ்மை ஶிஷ்யாய கு³ரு:ஸர்வம் ப்ரகாஶயேத் ॥ 6॥
ப⁴வாந் ஹி த்ரிஷு லோகேஷு ப்³ரஹ்மவித்³யாப்ரசாரணே ।
ஶ்ரீவித்³யாயாஸ்ததா² ச்ச²ந்தோ³வித்³யாயாஶ்ச ப்ரசாரணே ॥ 7॥
நியத்யா ஹி நியுக்தோऽஸி தந்த்ரவித்³யாப்ரசாரணே ।
அத:ஸர்வம் ப்ரகாஶ்யம் தே யோக்³ய ஏவாऽஸி வத்ஸக ॥ 8॥
யத்³யத்³விஷயவிஜ்ஞாநம் ப்ரதீச்சா² தவ ஜாயதே ।
தத்தத்³ விஸ்ரப்³த⁴மேவ த்வம் மாம் ப்ரு’ச்ச²ஸ்வ நிராகுல: ॥ 9॥
கலௌ ஹிக்ஷிப்ரஸித்³‍த்⁴யர்த²ம் ஸமஸ்ச்யேக உபாயராட் ।

உச்சி²ஷ்டக³ணநாத²ஸ்ய ராத⁴நம் க்ஷிப்ரஸித்³தி⁴க்ரு’த் ॥ 10॥
உச்சி²ஷ்டஸ்ய க³ணேஶஸ்ய பூஜநம் ப³ஹுதா⁴ ஶ்ருதம் ।
தந்மந்த்ரா அபி ப³ஹவ: ஶ்ரூயந்தே தந்த்ரவேதி³பி: ⁴ ॥ 11॥
ஹஸ்திஶப்³த³ம் ஸமுச்சார்ய பிஶாசீதி ததோ வதே³த் ।
லிகே²பத³ம் ஸமுச்சார்ய வஹ்நிஜாயாந்தமுத்³த⁴ரேத் ॥ 12॥
நவாக்ஷரோऽயமாக்²யாத உச்சி²ஷ்டஸ்ய க³ணேஶிது: ।
ரு’ஷி: கங்கோலநாமாஸ்ய விராட் ச²ந்த³ உதா³ஹ்ரு’தம் ॥ 13॥
உச்சி²ஷ்டக³ணபோ தே³வ:ஸர்வஸம்பத்ப்ரதா³யக: ।
த்³வாப்⁴யாம் ஹ்ரு’த³யமாக்²யாதாம் த்ரிபி:⁴ ஶிர உதா³ஹ்ரு’தம் ॥ 14॥
த்³வாப்⁴யாம் ஶிகா²ஸமாக்²யாதா வர்ம த்³வாப்⁴யாம் ஸமீரிதம் ।
ஸமஸ்தேநாऽஸ்த்ரமாக்²யாதம் பஞ்சாங்க³விதி⁴ரீரித: ॥ 15॥
உத்ராங்க³கல்பநாயாம் ஹி நேத்ரத்ரயம் ந வித்³யதே ।
வர்ணலக்ஷம் ஜபித்வா து மந்த்ரமேதம் து ஸாத⁴யேத் ॥ 16॥
ஆதௌ³ஷட்கோணமாலிக்²ய ததோ வஸுத³லத்³வயம் ।
சதுரஸ்ரத்ரிவீதீ²பி: ⁴ ஸார்த⁴ம் யந்த்ரம் ஸமுத்³த⁴ரேத் ॥ 17॥
பூஜயித்வா யந்த்ரராஜம் விதி⁴நேமம் ஸுப⁴க்தித: ।
ஸர்வஸித்³தி⁴ஸம்ரு’த்³த⁴ஶ்ரீ:ஸாத⁴கோ பு⁴வி ஜாயதே ॥ 18॥
மூலமந்த்ராதி⁴பம் தே³வம் மத்⁴யே பி³ந்தௌ⁴ ப்ரபூஜயேத் ।
ஷட்கோணேஷு ஷட³ங்கா³நி பூஜயேத்ஸ்தி²ரமாநஸ: ॥ 19॥
ஷட³ங்கா³நி மநோரஸ்ய த்⁴யாதவ்யாஶ்சாங்க³தே³வதா: ।
துஷாரஸ்ப²டிகஶ்யாமநீலக்ரு’ஷ்ணாருணார்சிஷ: ॥ 20॥
வரதா³ப⁴யதா⁴ரிண்ய: ப்ரதா⁴நதநவ:ஸ்த்ரிய: ।
பஞ்சாங்க³கமநுர்யத்ர தத்ர பஞ்சாரமாலிகே²த் ॥ 21॥
புஜாபி தத்ர கர்தவ்யா பஞ்சாங்கை³ரேவ மந்த்ரகை: ।
ஆத்⁴யாஷ்டத³லமூலேஷு ஶக்தீரஷ்டௌ க்ரமாத்³யஜேத் ॥ 22॥
வித்³யாக்²யா விஶ்வதா⁴த்ரீ ச போ⁴க³தா³ விக்⁴நநாஶிநீ ।
நிதி⁴ப்ரதா³ ச பாபக்⁴நீ ததா² புண்யா ஶஶிப்ரபா⁴ ॥ 23॥

2 sanskritdocuments.org



கு³ஹ்யௌச்சி²ஷ்டக³ணேஶகு³ஹ்யஸஹஸ்ரநாமஸ்தோத்ரஸ்ய பூர்வபீடி²கா
ப²லஶ்ருதி ச

த³லேஷு ச யஜேத்தத்³வத³ணிமாத்³யா ஹி தே³வதா: ।
அணிமா மஹிமா சைவ லகி⁴மா க³ரிமா ததா² ॥ 24॥
ஈஶித்வம் ச வஶித்வம் ச ப்ராகாம்யம் ப்ராப்திரேவ ச ।
த்³விதீயாஷ்டத³லாப்³ஜஸ்ய த³லேஷு க்ரமஶோऽஷ்டஸு ॥ 25॥
வக்ரதுண்டா³தி³கா தே³வா:ஸம்பூஜ்யா க³ணபேஶ்வரா: ।
வக்ரதுண்டை³க த³ஷ்ட்ரௌ ச மஹோத³ரக³ஜாநநௌ ॥ 26॥
லம்போ³த³ராக்²ய விகதௌ விக்⁴நராட்தூ⁴ம்ரவர்ணகௌ ।
ப³ஹிரஷ்டத³லாப்³ஜஸ்ய த³லாக்³ரேஷ்வபி ச க்ரமாத் ॥ 27॥
விக்⁴நா பூஜநீயா ஹி ப்³ரஹ்ம்யாத்³யாஸ்த்வஷ்டமாதர: ।
ப்³ராஹ்மீ மஹேஶ்வரீம் சைவ கௌமாரீம் வைஷ்ணவீம் ததா² ॥ 28॥
வாராஹீம் ச ததே²ந்த்³ராணீம் சாமுண்டா³ம் தத³நந்தரம் ।
மஹாலக்ஷீம் ச க்ரமஶ: பூர்வாதி³ஷு ஹி பூஜயேத் ॥ 29॥
சதுரஸ்ரஸ்யாத்³யவீத்²யாம் த்³விதீயாயாம் ததா²பி ச ।
த்ரிதீயாயாமபி ததா² லோகபாலாஷ்டகஸ்ய து ॥ 30॥
வாஹநாநி ததா²ஸ்த்ராணி தை³வதாநி ப்ரபூஜயேத் ।
இந்த்³ரோ வஹ்நி: பித்ரு’பதிர்நைர்ரு’தோ வருணோ மருத் ॥ 31॥
ஸோம ஈஶாந: பதய: பூர்வாதீ³நாம் தி³ஶாம் க்ரமாத் ।
வஜ்ரஶக்தீ த³ந்ட³க²ட்³கௌ³ பஶாயுத⁴ம் ததோ த்⁴வஜ: ॥ 32॥
ஶங்க²ஸ்ததா² த்ரிஶூலஶ்ச ஶஸ்த்ராண்யேஷாம் யதா²க்ரமம் ।
ஐராவதோऽஜமஹிஷௌ நரஶ்ச மகரஸ்ததா² ॥ 33॥
ருருரஶ்வஶ்ச வ்ரு’ஷபோ⁴ வஹநாநி யதா²க்ரமம் ।
பஞ்சாவரணகம் யந்த்ரமுச்சி²ஷ்டஸ்ய க³ணேஶிது: ॥ 34॥
பூஜயித்வா விதா⁴நேந ஸர்வஸித்³தீ⁴ஶ்வரோ ப⁴வேத் ।
பஞ்சாவரணபூஜேயமுச்சி²ஷ்டஸ்ய க³ணேஶிது: ॥ 35॥
நவாநாமபி மந்த்ராணாம் ஸாதா⁴ரணதயா ஸ்ம்ரு’தம் ।
தத்தந்மந்த்ரஸ்ய ஸாத்⁴யஸ்ய பி³ந்து³சக்ரே ப்ரபூஜநம் ॥ 36॥
ஸாத்⁴யஸ்ய தே³வரூபஸ்ய த்⁴யாநே த்வஸ்தி விஶேஷக: ।
அந்யக்த ஸாதா⁴ரணதா பऽசாவரண பூஜநே ॥ 37॥

மந்த்ரமந்யம் ஶ‍்ரு’ணோத்வத்³யா ஸாவதா⁴நேந ஹி சேதஸா ।
க்ரீம் க்ரீம் பத³ம் ஸமுச்சார்ய ஹ்ரீம் ஹ்ரீம் ச பத³முச்சரேத் ॥ 38॥
ஹுங்காரம் ஸம்யகு³ச்சார்ய கே⁴ கே⁴ ஶப்³த³ மதோ²ச்சரேத் ।
ஷட்காரம் ஸ்வாஹயா யுக்தம் ப்ரணவாத்³யோऽயமீ ரித: ॥ 39॥
ஏகாத³ஶாக்ஷர:ஸம்யங் மூலமந்த்ரோ க³ணேஶிது: ।
ரு’ஷ்யாதி³கம் புரா ப்ரோக்தம் த்⁴யாநபூஜாதி³கம் ததா² ॥ 40॥
அந்யம் மந்த்ரம் க³ணேஶஸ்யோச்சி²ஷ்டஸ்யாஸ்ய ப்³ரவீமி தே ।
ஏகத³ம்ஷ்ட்ரம் சதுர்த்²யந்தம் வதே³த்³ஹஸ்திமுக²ம் தத: ॥ 41॥
லம்போ³த³ரபத³ம் ஙேந்தம் உச்சி²ஷ்டேதி பத³ம் தத: ।
ஆத்மநேऽங்குஶபீ³ஜம் ச க்³லூங்காரம் பு⁴வநேஶ்வரீம் ॥ 42॥
ஹும் கே⁴ கே⁴ பத³முச்சார்ய ஸ்வாஹாகாரம் ஸமுச்சரேத் ।
ஸப்தவிம்ஶதிபி⁴ர்வர்ணை: மந்த்ர: ப்ரோக்தோ க³ணேஶிது: ॥ 43॥
ரு’ஷ்யாதி³த்⁴யாநபூஜாந்தம் யதா²பூர்வம் ஸமாசரேத் ।
மந்த்ராந்தரம் ஸம்ஶ‍்ரு’ணுஷ்வோச்சி²ஷ்டபூர்வக³ணேஶிது: ॥ 44॥
ஓங்காரமுச்சரேதா³தௌ³ நமோ ப⁴க³வதே பத³ம் ।
ஏகத³ம்ஷ்ட்ராய ஸம்பா⁴ஷ்ய ஹஸ்த்யந்தே முக²ஶப்³த³த: ॥ 45॥
லம்போ³த³ரபத³ம் ஙேந்தம் உச்சி²ஷ்டேதி பத³ம் தத: ।
மஹாத்மநே பத³ம் ப்ரோக்தா வதே³த³ங்குஶபீ³ஜகம் ॥ 46॥
க்³லூங்காரம் மாயயா யுக்தம் ஹும் கே⁴ கே⁴ ச ஸமுச்சரேத் ।
ஸ்வாஹாந்தோ மநுராக்யாத:ஸம்யக் ஷட்த்ரிம்ஶத³க்ஷர: ॥ 47॥
ரு’ஷ்யாதி³கம் புரா ப்ரோக்தம் ஷட்³பீ³ஜைரங்க³கல்பநா ।
த்⁴யாநபூஜாதி³கம் ஸர்வம் மந்த்ரீ பூர்வவதா³சரேத் ॥ 48॥
ப³லிமந்த்ரம் க³ணேஶஸ்ய ஶ்ற்றுத்வா பு³த்³தௌ⁴ ஹி தா⁴ர்யதாம் ।
ௐ க³ம் ஹம் க்லௌம் ஸமுச்சார்ய க்³லௌம் உச்சி²ஷ்டக³ணேபத³ம் ॥ 49॥
தத: ஶாய மஹாயக்ஷாயாயம் ப³லிரிதி ஸ்ம்ரு’த: ।
அநேந மநுநா மாம்ஸம் ப²லம் வாபி ப³லிம் ஹரேத் ॥ 50॥
ஏதத்பூர்வோக்தமந்த்ரேஷு யதா² த்⁴யேயோ க³ணதி⁴ப: ।

ரு’ணோத்வவஹிதமநா த்⁴யாநஶ்லோகம் ததா²து⁴நா ॥ 51॥
ரம்யோத்³பி⁴ந்நாருணதரமணிவ்ராதஸம்ஶோபி⁴காந்தி

ஸம்பி³ப்⁴ராணம் கரகிஸலயை: பாஶாமப்யங்குஶாஹ்வம் ।
ஸாபீ⁴தீஷ்டம் த்ரிநயநயுதம் ரக்தமால்யாம்ஶுகாட்⁴யம்

உச்சி²ஷ்டாக்²யம் க³ணபதிமமும் ஸம்ஸ்மரேத்பத்³மஸம்ஸ்த²ம் ॥ 52॥
அஸ்மிந் ப³லிமந்த்ரே து த்⁴யாநே ஸ்யாத்கிஞ்சித³ந்தரம் ।
சதுர்பு⁴ஜம் த்ரிநேத்ரம் ச ரக்தவர்ணம் கராம்பு³ஜை: ॥ 53॥
பஶாங்குஶௌ மோத³காநாம் பாத்ரம் த³ந்தம் ச பி³ப்⁴ரதம் ।
கமலாஸந ஆஸீநமுந்மத்தம் க³ணநாயகம் ॥ 54॥
த்⁴யாயேத³த்ர ப³லேர்மந்த்ர உச்சி²ஷ்டஸ்ய க³ணேஶிது: ।
மநுமந்யம் க³ணேஶஸ்யோச்சி²ஷ்டாக்²யஸ்ய மஹோப்ரபோ: ⁴ ॥ 55॥
தவ ப்³ரவீமி வாத்ஸல்யாச்ச்²ருணோத்விஹ குமாரக ।
ப்ரணவோ பு⁴வநேஶீ ச ஸ்ம்ரு’திபி³ந்து³ஸமந்விதா ॥ 56॥
ததோ நவாக்ஷரஶ்சைவ ஸம்ப்ரோக்தோ த்³வாத³ஶாக்ஷர: ।
ஆதி³த்ரயத்³விராவ்ரு’த்யா ஹ்ரு’த³யாதி³ஷட³ங்க³கம் ॥ 57॥
த்⁴யாநபூஜாவிதா⁴நே து நவார்ணகவதா³சரேத் ।
ஶ‍்ரு’ணு மந்த்ராந்தரம் வத்ஸோச்சி²ஷ்டாக்²யஸ்ய க³ணேஶிது: ॥ 58॥
தாரம் ஹ்ரு’து³ச்சி²ஷ்டபத³ம் க³ணேஶாய நவாக்ஷர: ।
ஏகோநவிம்ஶத்யர்ணோऽயம் முந்யாத்³யா: பூர்வவத்ஸ்ம்ரு’தா: ॥ 59॥
த்ர்யக³த்³வித்ரித்³வித்³விபி⁴ஶ்ச மந்த்ரார்ணை:ஸ்யாத்ஷட³ங்க³கம் ।
ஏதாவத்ஸு ஹி மந்த்ரேஷு ப்³ரஹ்மசாரிதயா ஸ்தி²த: ॥ 60॥
த்⁴யாதவ்ய:ஸாத⁴கைர்தே³வ உச்சி²ஷ்டாக்²யோ க³ணேஶிதா ।
இத: பரதரம் மந்த்ரத்³விதயம் தஸ்ய வித்³யதே ॥ 61॥
ஸப்தாதி⁴கத்ரிம்ஶத³ர்ணோ த்³வாத்ரிம்ஶத³க்ஷரோऽபி ச ।
அநயோர்ஹி த்³வயோர்மந்வோருச்சி²ஷ்டாக்²யக³ணேஶிதா ॥ 62॥
விவஸ்த்ரபத்ந்யாம் ஸுரதே ப்ரவ்ரு’த்தத்வேந சிந்த்யதே ।
ஶுண்டா³ஹஸ்தேந ஜாயாயா லாலயம்ஶ்ச குசத்³வயம் ॥ 63॥
மஹாத்ரிபுரஸுந்த³ர்யா யதா³யுத⁴சதுஷ்டயம் ।

ததே³வ தா⁴ரயந்தே³வோ த்⁴யாதவ்யோऽத்ர க³ணாதி⁴ப: ॥ 64॥
ப்ரணவம் ஹ்ரு’த்³ப⁴க³வதே ஏகத³ம்ஷ்ட்ராய வை வதே³த் ।
ததோ ஹஸ்திமுக²ம் ஙேந்தம் ததா²லம்போ³த³ரம் தத: ॥ 65॥
வதே³து³ச்சி²ஷ்டஶப்³தா³ந்தே மஹாத்மாநம் ச ஙேந்தக³ம் ।
பஶமங்குஶமாயே ச விக்⁴நவீஜம் ச கே⁴த்³வயம் ॥ 66॥
வஹ்நிஜாயாவதி⁴ம் ஸப்தத்ரிம்ஶத³ர்ணோ மநுர்மத: ।
கி³ரிபங்க்திஶராத்³ர்யப்³தி⁴யுகா³ர்ணைரங்க³கல்பநா ॥ 67॥
தாரோ ஹஸ்திமுக²ம் ஙேந்தம் லம்போ³த³ரபத³ம் தத: ।
ததோ²ச்சி²ஷ்டமஹாத்மாநம் பஶாங்குஶத்ரபாஸ்தத: ॥ 68॥
காமத்ரபாவர்ம கே⁴கே⁴ உச்சி²ஷ்டாயாக்³நிவல்லபா⁴ ।
த்³வாத்ரிம்ஶத³க்ஷரோ மந்த்ரோ க³ணேஶஸ்ய மஹாத்மந: ॥ 69॥
ரஸேஷுஸப்தாஷ்டயுக³நேத்ரார்ணைரங்க³கல்பநா ।
ஸப்தத்ரிம்ஶத³ர்ணமந்த்ரத்³வாத்ரிம்ஶத³ர்ணயோர்த்³வயோ: ॥ 70॥
க³ணக:ஸ்யாத்³ரு’ஷிஶ்ச²ந்தோ³ க³யத்ரீ தே³வதா தத: ।
உச்சி²ஷ்டபத³பூர்வஶ்ச க³ணநாத:²ஸமீரித: ॥ 71॥
த்³வாத்ரிம்ஶத³ர்ணகோ மந்த்ர:ஸர்வதந்த்ரேஷு கோ³பித: ।
ஜப்த்வா யம் மந்த்ரராஜம் து ஸர்வஸித்³தீ⁴ஶ்வரோ ப⁴வேத் ॥ 72॥
கு³ஹ்யநாமஸஹஸ்ராக்²யஸ்தவபாடே²ऽபி யோக்³யதா ।
அஸ்யைவ மந்த்ரராஜஸ்ய ராத⁴நேந ஹி ஜாயதே ॥ 73॥
அஷ்டாவிம்ஶதிவர்ணாத்மமநுராட்ஸாத⁴கைரபி ।
கு³ஹ்யநாமஸஹஸ்ரேऽஸ்மிந் ஸம்ப்ரவேஷ்டும் ஹி ஶக்யதே ॥ 74॥
யத ஏஷ மநுஶ்ரேஷ்ட:²ஸர்வமந்த்ரப்ரஸாத⁴க: ।
அஷ்டாவிம்ஶதிவர்ணாத்மா ஸர்வமந்த்ரப்ரவேஶக: ॥ 75॥
ஸங்கு³ப்தநாமஸாஹஸ்ரஸ்யாதா³வேஷ ப்ரஶஸ்யதே ।
ஸர்வேஷாமபி மந்த்ராணாமாதா³வேஷ ஹி ஸாத்⁴யதே ॥ 76॥
ஏகவர்ணம் ஸமாரப்⁴ய யோ யோ மந்த்ர உதீ³ரித: ।
தத்தஸ்மிந்ஹி நிர்பீ⁴கா மநுநாநேந யோக்³யதா ॥ 77॥

ஏகவர்ணம் ஸமாரப்⁴ய யோ யோ மந்த்ர ஸமீரித: ।
தத்தஸ்மிந்ஹி க³ணேஶாந ஏதத்ஸ்தோத்ரேண பூஜ்யதே ॥ 78॥
வத்ஸாது⁴நாதிகு³ப்தம் ஹி கு³ஹ்யநாமஸஹஸ்ரகம் ।
வக்ஷ்யாமி ப⁴வதேऽத்³யைவ ஶ‍்ரு’ணு தத்பரமாநஸ: ॥ 79॥
யம் ஶ்ருத்வா ஸர்வலோகேஷு நாந்யஜ்ஜ்ஞாதவ்யமஸ்தி தே ।
யம் ஶ்ருத்வா ஸர்வலோகேஷு நாந்யச்ச்²ரோதவ்யமஸ்தி தே ॥ 80॥
யம் லப்³தா⁴ நாபரம் லாப⁴ம் மந்யஸே த்வம் ததோऽதி⁴கம் ।
த்³வாத்ரிம்ஶத³ர்ணகே மந்த்ரே யத்³த்³ரு’ஷ்யாதி³ஸமீக்³திம் ॥ 81॥
ததே³வாத்ராநுஸந்தே⁴யம் நாமஸாஹஸ்ரகேऽபி ச ।
யஸ்மிந் யஸ்மிம்ஸ்து ரூபே ஹி க³ணேஶாந உபாஸ்யதே ॥ 82॥
தத்தத்ப்ரஸாத³லாபா⁴ர்த²ம் ஸ்துதிரேஷா ப்ரயுஜ்யதே ।
உட்³டா³மரேஶதந்த்ரேऽஸ்மிந் படலே க்ஷிப்ரஸாத⁴நே ॥ 83॥
ஸங்கு³ப்தநாமஸஹஸ்ரபூர்வபா⁴க:³ஸமாப்யதே ॥ 84॥

ப²லஶ்ருதி: ।
இத³ம் து நாமஸஹஸ்ரமுச்சி²ஷ்டக³ணபஸ்ய து ।
ஸர்வநாமஹஸ்ரேஷு க்ஷிப்ரஸித்³தி⁴விதா⁴யகம் ॥ 1॥
கு³ப்தாநாமபி ஸங்கு³ப்தம் ஸர்வஶக்திஸமர்பகம் ।
மாஸேநைகைந ஸர்வாஸாம் ஸித்³தீ⁴நாம் ஹி விதா⁴யகம் ॥ 2॥
அநேந ஸத்³ரு’ஶம் ஸ்தோத்ரமந்யத்³ப⁴வி ந வித்³யதே ।
விநா த்ரிபுரஸுந்த³ர்யா கு³ப்தநாமஸஹஸ்ரகம் ॥ 3॥
யத்³யத்ப²லம் ஸமுத்³தி³ஷ்டம் கு³ப்தநாமஸஹஸ்ரகே ।
தத்தத் ஸர்வமதிக்ஷிப்ரம் ஸித்³‍த்⁴யத்யத்ர ந ஸம்ஶய: ॥ 4॥
ஶரீரத்³வயஸம்ப³த்³த⁴ஸர்வரோக³விநாஶநம் ।
அநாத்³யவித்³யாவித்⁴வம்ஸி ப்³ரஹ்மவித்³யாப்ரகாஶகம் ॥ 5॥
ஶரீரே வர்தமாநேऽபி விகலேவரமுக்திபா⁴க் ।
ஸாத⁴கோ ஜாயதேऽநேந கு³ஹ்யநாமஜபேந து ॥ 6॥
ஸச்சிதா³நந்த³ரூபேந வர்தமாநோ ஹி ஸாத⁴க: ।

நாமரூபஸ்ய ஸாகல்யமுச்சி²ஷ்டத்வேந பஶ்யதி ॥ 7॥
ஸித்³த⁴ஸ்ய தீ⁴ரவர்யஸ்ய கரணத்ரயசேஷ்டிதம் ।
உபாஸநரூபமேவ ஸம்விபா⁴தி ந ஸம்ஶய: ॥ 8॥
ஜீவந்நேவ ஹி முக்த:ஸ உச்சி²ஷ்டஸ்ய க³ணேஶிது: ।
வித³தா⁴ந:ஸபர்யாம் து ஸர்வதை³வ ஹி த்³ரு’ஶ்யதே ॥ 9॥
தாவத்பூஜாம் ஸத⁴கோத்³த⁴ உச்சி²ஷ்டஸ்ய மஹாப்ரபோ: ⁴ ।
க்ரியாகலாபஜடிலாம் ஜபஹோமாதி³நிர்ப⁴ராம் ॥ 10॥
பஞ்சாவரணசக்ரீயாம் குர்யாத் ஸம்ஸ்தி²ரமாநஸ: ।
யாவத்ஸர்வம் நிஜம் கர்ம ஸம்ஶாந்தகர்த்ரு’தாதி³கம் ॥ 11॥
மரீசிகாஜலப்ராயமுச்சி²ஷ்டபத³மாப்நுபாத் ।
நாமரூபஸ்ய ஸாகல்யமுச்சி²ஷ்டபத³மாப்நுயாத் ॥ 12॥
நாமரூபாத்மிகா நிஷ்டா யேஷாம் தேஷாமியம் ஸ்துதி: ।
கலௌ ஹி பாபப³ஹுலே ஸர்வபாபப்ரணாஶிகா ॥ 13॥
இத³ம் ஹி ஸ்தோத்ரக்³ரந்தா²நாம் ஸர்வேஷாம் நாயகாயதே ।
வைதி³கைஸ்தாந்த்ரிகைர்வாபி ஜபயஜ்ஞாதி³பி⁴ஸ்ததா³ ॥ 14॥
யத்³யத்புண்யம் க்ரு’ச்ச்²ரஸாத்⁴யமஶ்வமேதா⁴தி³பி⁴ஸ்ததா² ।
தத்தத்ஸர்வமதிக்ஷிப்ரம் லகூ⁴பாயேந ஸாத்⁴யதே ॥ 15॥
அஶ்வமேத⁴ஸ்ய கோடீநாம் யத்புண்யம் ஶ்ருதிஸம்மதம் ।
தத³த்ர கு³ஹ்யஸாஹஸ்ரபட²நேந ஹி ஸித்³‍த்⁴யதி ॥ 16॥
ஸங்கு³ப்தநாமஸாஹஸ்ரபட²நாத்³யா ஹி ஸாத்⁴யதே ।
ஸா ஶக்திரஶ்வமேத⁴ஸ்யாஷ்டகோட்யாபி ந ஸித்⁴யதி ॥ 17॥
இத³ம் நாம ஸஹஸ்ரம் து ஸர்வவித்³யாப்ரகாஶகம் ।
அஷ்டாவதா⁴நவித்³யாயாம் ஶதாவதா⁴நகேऽபி ச ॥ 18॥
ஸாஹஸ்ரிகாவதா⁴நேऽபி ஸர்வவித்³யாஸ்வயங்க்³ரஹே ।
ஏதாத்³ரு’ஶம் ஸ்தோத்ரமந்யந் நோபகாரி ந ஸம்ஶய: ॥ 19॥
ப்ரதிவாதி³முக²ஸ்தம்பே⁴ க³ணேஶஸ்ய மஹாப்ரபோ: ⁴ ।
உச்சி²ஷ்டஸ்ய ஸ்தோத்ரமேதத்³விஸ்மாபகப²லப்ரத³ம் ॥ 20॥

மநுஷ்யதாரூஷிதாத்³தி⁴ ப்ரமாதா³தி³கலங்கிதாத் ।
கு³ரோ:ஸம்பாத்³யதே வித்³யா யா ஸா வித்³யாதி⁴தே³வதா ॥ 21॥
ஸ்வயங்க்³ரஹாஶ்லேஷமார்க³மநுருந்தே⁴ ஹி ஸாத⁴கே ।
அநுப⁴வைகக³ம்யம் து கு³ஹ்யநாமப்ரஸாத³நம் ॥ 22॥
இத³ம் நாமஸஹஸ்ரம் து ஸர்வஸம்பத்ப்ரதா³யகம் ।
த⁴நதா⁴ந்யஸுதாத்³யஷ்டலக்ஷ்மீவ்ரு’ந்த³ப்ரவர்த⁴கம் ॥ 23॥
ஸர்வவந்த்⁴யாத்வதோ³ஷக்⁴ரம் ஸத்ஸந்தாநப்ரதா³யகம் ।
ஸர்வஜ்வரார்திஶமநம் தீ³ர்கா⁴யுஷ்யப்ரதா³யகம் ॥ 24॥
த⁴ர்மமர்த²ம் காமமோக்ஷௌ இடிதீத³ம் ப்ரதா³ஸ்யதி ।
நிஷ்காமோ வா ஸகாமோ வா ஸர்வ ஏதத்ப்ரஸாத⁴யேத் ॥ 25॥
த்³வத்ரிம்ஶத்³வர்ணகம் மந்த்ரம் ஸஹஸ்ராவ்ரு’த்திகம் ஜபேத் ।
கு³ஹ்யநாமஸஹஸ்ராக்²யமேதத்³ ப⁴க்த்யா தத: படே²த் ॥ 26॥
ஏவம் து ஸத⁴கஶ்ரேஷ்டோ² வர்ஷமாத்ரம் ப்ரயத்நத: ।
நிஶீதி²ந்யாம் முக்தகேஶ: ப்ரஜபேத்ஸ்தி²ரமாநஸ: ॥ 27॥
அஷ்டஸித்³தி⁴மவாப்நோதி கே²சரீமேலகோ ப⁴வேத் ।
ஸமஸ்தேஷ்வபி லோகேஷு தஸ்யாஸாத்⁴யம் ந வித்³யதே ॥ 28॥
த்³வாத்ரிம்ஶத்³வர்ணகம் மந்த்ரம் மாத்ரு’காபரிவேஷ்டிதம் ।
மாஸமேகம் ப்ரதிதி³நமஷ்டோத்தரஶதம் ஜபேத் ॥ 29॥
ததஸ்து நாமாஸஹஸ்ரம் ப்ரத்யஹம் ப⁴க்தித: படே²த் ।
ஸித்³தி⁴ஸந்கா: ⁴ ஸமாயாந்தி ஸத்³ய:ஸாத⁴கதல்லஜம் ॥ 30॥
புஸ்தகே லிகி²தம் மந்த்ரம் த்³ரு’ஷ்ட்வா ஜபதி யோ நர: ।
ஸ ஸாத⁴காத⁴மப்⁴ரஷ்டோ யோகி³நீஶாபபா⁴க்³ப⁴வேத் ॥ 31॥
ஆசார்யோத்³தா⁴த்ஸித்³த⁴மந்த்ராந்மநும் லப்³த்⁴வா விதா⁴நத: ।
ஸாத⁴கோத்³த: ⁴ ஸத்³ய ஏவ ஸித்³த⁴மந்த்ரோ ப⁴விஷ்யதி ॥ 32॥
மந்த்ராராத⁴நகாலேऽபி ஸாஹஸ்ரபடே²ऽபி ச ।
பத்நீயோந்யாம் ந்யஸ்தலிங்கோ³ த்⁴யாதவ்யோऽத்ர க³ணாதி⁴ப: ॥ 33॥
ஶுண்டா³ஹஸ்தேந ஜாயாயா ஸம்லாலிதோருஜத்³வய: ।
தாரட²த்³வயக³ம்பீ³ஜைர்பீ³ஜஶக்தீ ச கீலகம் ॥ 34॥

தாம்பூ³லசர்வணாயுக்த: பத்ந்யாலிங்க³ததே³ஹக: ।
முக்தகேஶோ விவஸ்த்ரஶ்ச குர்யாதா⁴ராத⁴நம் பரம் ॥ 35॥
ஜநநாஶௌசயுக்தோ வா மரணாஶௌசயுக் ததா² ।
ஜபம் குர்வந்ஹி தீ⁴ரோऽயம் ஸத்³ய:ஸித்³தி⁴ம் ப்ரஶ்யதி ॥ 36॥
ரஜஸ்வலாயா: கந்யாயா:ஸமீபே ஜபதத்பர: ।
யோகி³நீநாம் சது:ஷஷ்டிகோடிம் தா³ஸீகரோதி ஹி ॥ 37॥
பித்ரு’பூ⁴மௌ நிஶீதி²ந்யாம் ப்ரத்யஹம் தை⁴ர்யஸம்யுத: ।
மாத்ரு’காபுடிதம் மந்த்ரமஷ்டோத்தரஶதம் ஜபேத் ॥ 38॥
ஸாத⁴கதல்லஜஸ்யாஸ்ய யாவந்மாஸம் ஸமாப்யதே ।
நிஶ்சிதம் மந்த்ரஸித்³தி: ⁴ ஸ்யாதி³த்யுக்தம் தந்த்ரவேதி³பி: ⁴ ॥ 39॥
கு³ரும் ஸந்தோஷயேத்³ ப⁴க்த்யா பூ⁴ஷணாச்சா²த³நாதி³பி: ⁴ ।
கு³ரோ:ஸந்தோஷமாத்ரேண மந்த்ரஸித்³தி⁴ர்ப⁴வேத்³ த்⁴ருமம் ॥ 40॥
கு³ருமூலமித³ம் ஸர்வமித்யாஹுஸ்தந்த்ரவேதி³ந: ।
கு³ரும் விலங்க்⁴ய மந்த்ரேऽஸ்மிந் நாதி⁴கார:ஸுரேஷ்வபி ॥ 41॥
ஏதஸ்ய மந்த்ரராஜஸ்ய ப்ரயோக:³ க்ரியதே யதி³ ।
கு³ரோர்நுஜ்ஞாம் விநா தஸ்ய நாஶ:ஸத்³ய: ப்ரஜாயதே ॥ 42॥
ஶிவே ருஷ்டே கு³ருஸ்த்ராதா கு³ரௌ ருஷ்டே ந கஶ்சந ।
யஸ்ய தே³வே ச மந்த்ரே ச கு³ரௌ ச த்ரிஷு நிஶ்சலா ॥ 43॥
ந வ்யவச்சி²த்³யதே ப⁴க்தி: தஸ்ய ஸித்³தி⁴ரதூ³ரத: ।
கு³ரோஸ்து பாஹுகாமந்த்ரம் ஸ்ம்ரு’த்வா ஶிரஸி பங்கஜே ॥ 44॥
மஹதீம் பாது³காமேவாத²வா ஸ்வஶிரஸி ஸ்மரந் ।
ஸர்வமந்த்ரேஷு ஸம்ஸித்³தி⁴மநாயாஸேந க³ச்ச²தி ॥ 45॥
கு³ருபாது³ஸ்ம்ரு’திம் ஹித்வா ஸம்ஸிஸாத⁴யிஷோரணும் ।
கோட்யாவ்ரு’த்திஜபேநாபி தஸ்ய மந்த்ரோ ந ஸித்³‍த்⁴யதி ॥ 46॥
யஸ்ய கஸ்யாபி மந்த்ரஸ்யாலந்த்⁴யோயம் ஹி விதி: ⁴ ஸ்ம்ரு’த: ।
உச்சி²ஷ்டஸ்ய க³ணேஶஸ்ய ஜாக³ர்த்யேஷ விஶேஷத: ॥ 47॥
மஹதீ பாது³கைஷா ஹி ஸர்வவித்³யௌக⁴விக்³ரஹா ।

ஆதி³நாத²ஸ்ய தத்³வித்³யா ஶப்³த³ரூபம் வபுர்மதா ॥ 48॥
தேநாஸ்யா:ஸ்மரணாத்ஸத்³ய:ஸர்வமந்த்ரோ ஹி ஸித்³‍த்⁴யதி ।
ப்³ராஹ்மே முஹூர்த உத்தா²ய ஸாத⁴க:ஸ்தி²ரமாநஸ: ॥ 49॥
ப்ரத்யஹம் த³க்ஷிணாமூர்தேர்மஹதீம் பாது³காம் ஸுதீ: ⁴ ।
அஷ்டாவிம்ஶதிவாரம் து ஸ்ம்ரு’த்வா யங்கஞ்ச ஸாத⁴யேத் ॥ 50॥
ஸத்³யபி ப்³ராஹ்மணஶ்ரேஷ்ட:குலத்³ரவ்யபராயண: ।
ததா³நேந விதா⁴நேந கர்தவ்யம் வீரஸாத⁴நம் ॥ 51॥
மத்³யம் மாம்ஸம் ச மத்ஸ்யம் ச முத்³ராம் மைது²நமேவ ச ।
இதி மபஞ்சகம் த³ச்வா ராத⁴யேச்ச க³ணாதி⁴பம் ॥ 52॥
ஏதேஶாம் நித்யதா ஜ்ஞேயா ஹ்யச்சி²ஷ்டஸ்ய ப்ரபூஜநே ।
ப்ரதிநித்⁴யர்பணாம் த்வத்ர ந ஹி தே³வப்ரஸாத³கம் ॥ 53॥
ததா²பீஹ கலௌ கேசித்³ க்³ரஹ்ணீயுர்லஶுநாதி³கம் ।
ஸம்ப்ரதா³யாநுரோகே⁴நாநுதிஷ்ட²து ஹி ஸாத⁴க: ॥ 54॥
லக்ஷமாநம் ஜபேந்மந்த்ரம் த³ஶாம்ஶம் ஜுஹுயாத்³க்⁴ரு’தை: ।
தர்பணாநி த³ஶாம்ஶேந குர்யாந்மார்ஜநபோ⁴ஜநே ॥ 55॥
கலௌ ஹி ஸர்வமந்த்ராணாம் சதுர்கு³ணஜபோ ப⁴வேத் ।
ஏவம் ஸம்ஸித்³த⁴மந்த்ரஸ்து ப்ரயோகா³நாசரேத்தத: ॥ 56॥
த⁴நம் தா⁴ந்யம் ஸுதாந் பௌத்ராந் ஸௌபா⁴க்³யமதுலம் யஶ: ।
ப்ராப்நோதி ஸாத⁴கஶ்ரேஷ்டோ² க³ணேஶஸ்ய ப்ரஸாத³த: ॥ 57॥
லலிதாநாமஸாஹஸ்ரமுச்சி²ஷ்டக³ணபஸ்ய ச ।
ஸ்தோத்ரத்³வயம் ஸாத⁴காநாம் ஸர்வவாஞ்சா²ப்ரபூரணம் ॥ 58॥
த்³வயோரப்யநயோர்மத்⁴யே நாந்தரம் கிஞ்சித³ஸ்தி ஹி ।
ஸ்தோத்ரயோரநயோர்யஸ்து பே⁴த³க்ரு’த் பாபக்ரு’த்³தி⁴ ஸ: ॥ 59॥
உச்சி²ஷ்டக³ணநாத²ஸ்ய மந்த்ரேஷ்வேஷு ந ஶோத⁴நம் ।
ஸித்³தா⁴ரிசக்ரசிந்தா ந ப்ராப்தாஶ்சேத்ஸித்³தி⁴தா³கு³ரோ: ॥ 60॥
மநவோऽமீ ஸதா³ கோ³ப்யா ந ப்ரகாஶ்யா ஏதஸ்தத: ।
த்³வாத்ரிம்ஶத³ர்ணகே மந்த்ரே விஶிஷ்டோऽயம் விதி: ⁴ ஸ்ம்ரு’த: ॥ 61॥

அயமேவ விதி⁴ர்க்³ராஹ்யோ தே³வீஷோட³ஶவர்ணகே ।
ராஜ்யம் தே³யம் ஶிரோ தே³யம் ந ப்ரதே³யமித³ம் த்³வயம் ॥ 62॥
மஹத்பத³ஸமாயுக்தபாது³கா பு⁴வி து³ர்லபா⁴ ।
இத³ம் த்³வயாத்ஸுஸங்கு³ப்தா ந தே³யா யஸ்ய கஸ்ய து ॥ 63॥
ப்ரணவாதி³ஸ்த்ரிதாரீயுக்³ பா³லாபீ³ஜகஶோபி⁴தா ।
வாணீபூ⁴பீ³ஜஸம்யுக்தா ஹம்ஸத்ரயஸமந்விதா ॥ 64॥
கே²சரீபீ³ஜஸம்பி⁴ந்நா நவநாத²ஸுஶோபி⁴நீ ।
ப்ரஸாத³ஶ்ரீஸமாயுக்தா நவநாத²விலோமகா ॥ 65॥
பராப்ரஸாத³பீ³ஜாட்⁴யா மஹாக³ணேஶமந்த்ரகா ।
பா³லாஷட³க்ஷரீயுக்தா யோக³பா³லாவிஜ்ரு’ம்பி⁴தா ॥ 66॥
அந்நபூர்ணாஸமாயுக்தா வாஜிவாஹாவிலாஸிநீ ।
ஸௌபா⁴க்³யபூர்வவித்³யாயுங்மஹாஷோட³ஶிகாந்விதா ॥ 67॥
உச்சி²ஷ்டபூர்வசாண்டா³லீஸமாயுக்தஸுவிக்³ரஹா ।
த்ரயோத³ஶார்ணவாக்³தே³வீஸமுல்லஸிதமூர்திகா ॥ 68॥
நகுலீமத்ரு’ஸம்யுக்தா மஹாமதங்கி³நீயுதா ।
லகு⁴பா³ர்தாலிகாயுக்தா ஸ்வப்நவார்தாலிகாந்விதா ॥ 69॥
திரஸ்கரிணிகாயுக்தா மஹாவார்தாலிகாயுதா ।
பராபீ³ஜஸமாயுக்தா லோபமுத்³ராவிஜ்ரு’ம்பி⁴தா ॥ 70॥
த்ரயோத³ஶாக்ஷரீஹாதி³ஜ்ஞப்திவித்³யாஸமந்விதா ।
த்³விஜபங்க்த்யர்ணஸம்யுக்தோச்சி²ஷ்டக³ணபஸம்யுதா ॥ 71॥
மஹாவாக்யமஹாமாத்ரு’சதுஷ்டயவிலாஸிநீ ।
சதுர்விம்ஶதிவர்ணாத்மத³க்ஷிணாமூர்திஶோபி⁴நீ ॥ 72॥
புநர்ஹம்ஸத்ரயாரூடா⁴ ரஸாவாணீஸமாபிதா ।
ஶ்ரீவித்³யாநந்த³நாதே²தி தத ஆத்மக உச்சரேத் ॥ 73॥
ஶ்ரீசர்யாநந்த³நாதே²தி ததஶ்ச ஶ்ரீமஹாபத³ம் ।
பது³காம் து ஸமுச்சார்ய பூஜயாமி பத³ம் தத: ॥ 74॥
நாம இதி ஸமுச்சார்ய மஹதீம் பது³காம் ஸ்மரேத் ।
மஹதீ பது³கேயம் து ஸர்வதந்த்ரேஷு கோ³பிதாம் ॥ 75॥

ப்ராத:ஸாயம் ச ஸஞ்சிந்த்யா மஹாஸித்³தி⁴ப்ரதா³யிநீ ।
பாது³காயா: பரோ மந்த்ரோ: த்ரைலோக்யேபி ந வித்³யதே ॥ 76॥
மஹதீம் பாது³காம் ஸ்ம்ரு’த்வோச்சி²ஷ்டாக்²யஸ்ய க³ணேஶிது: ।
மந்த்ரராஜஸ்ய ஸம்ஸித்³‍த்⁴யை ப்ரயதேதேஹ ஸாத⁴க: ॥ 77॥
உச்சி²ஷ்டஸ்ய க³ணேஶஸ்ய ஸம்ராத⁴நாவலம்ப³நே ।
ஸத⁴கைர்தை⁴ர்யவத்த்வேந வர்திதவ்யம் ப்ரத்யத்நத: ॥ 78॥
தாத்³ரு’ஶ்யாம் தை⁴ர்யஸம்பத்தௌ அஸாத்⁴யம் நஹி வித்³யதே ।
ப்ரமாணம் மேருதந்த்ரீயம் விஸ்ம்ரு’தவ்யமித³ம் ந து ॥ 79॥
ரமாதி³ஷோட³ஶீதீ³க்ஷா ஸம்பூர்ணாக்²யா கு³ருத்தமாத் ।
லப்³தா⁴ யேந ஹி தஸ்யைவோச்சி²ஷ்டோபாஸ்தௌ ஹி யோக்³யதா ॥ 80॥
ஷோட³ஶீஸாத⁴காத³ந்ய உச்சி²ஷ்டாக்²யம் க³ணேஶ்வரம் ।
ஶாஸ்த்ரமேநமநாத்³ரு’த்ய ஸிஸாத⁴யிஷுருத்³யத: ॥ 81॥
குலஸ்ய பஶுபுத்ராணாமாத்மநஶ்ச த⁴நஸ்ய ச ।
நாஶமேவ ப்ரபஶ்யந்ஹி க³ச்சே²ச்ச ரௌரவாதி³கம் ॥ 82॥
தே³ஶிகாபஸதா³ந்மந்த்ர உச்சி²ஷ்டஸ்ய க³ணேஶிது: ।
கு³ஹ்யமாணோ ஹி சாபல்யாத்³ஹந்தி ஶிஷ்யம் கு³ரும் ததா² ॥ 83॥
நியமோல்லங்கி⁴நம் ஶிஷ்யம் யோகி³நீநாம் க்ருதா⁴ த³ஹேத் ।
அயுக்தஸ்ய ஹி ஶிஷ்யஸ்யோபதே³ஷ்டாரம் த³ஹேத்ததா² ॥ 84॥
உச்சி²ஷ்டஸாத⁴நாத்பூர்வமஷ்டாவிம்ஶதிவர்ணகம் ।
மஹாக³ணாதி⁴நாத²ஸ்ய மந்த்ரராஜமநுத்தமம் ॥ 85॥
ஸாத⁴யேத்ஸாத⁴கோ த்⁴ரு’த்யா ஹ்யந்யதா²ऽநர்த²மாசரேத் ।
அநந்தரம் ஹி பா³லாயா மந்த்ரம் ஸம்ஸாத்⁴ய ஸாத⁴க: ॥ 86॥
ஸௌபா⁴க்³யபூர்வவித்³யாயாம் ஸித்³தி⁴ம் க³ச்சே²த்³தி⁴ யத்நத: ।
த்³விதீயமபி⁴ஷேகம் ச ததோ லப்³த்⁴வா கு³ருத்தமாத் ॥ 87॥
பூர்ணாபி⁴ஷேகநாமாநம் ஸம்ஸாத⁴யேச்ச ஷோட³ஶீம் ।
தாராதி³ஷோட³ஶீபே⁴தா:³ஸந்தி யத்³யபி வத்ஸக ॥ 88॥
ஶ்ரீபீ³ஜேந ஸமாரப்³தா⁴ ஷோட³ஶீஹ து கு³ஹ்யதே ।

த்ரிபுராம் ஷோட³ஶீம் நாம ஸாத⁴யித்வா ஹ்யுபாஸக: ॥ 89॥
உச்சி²ஷ்டாக்²யம் க³ணேஶாநம் ததோ த்⁴ரு’த்யா ஹி ஸாத⁴யேத் ।
த்³வாத்ரிம்ஶத³ர்ணகே மந்த்ரேऽத²ஸப்தாதி⁴கவர்ணகே ॥ 90॥
ஸத⁴கஸ்யேஹ ஸம்ஸித்³தி⁴ரநாயாஸேந த்³ரு’ஶ்யதே ।
அத இமம் ஸ்தோத்ரராஜம் ஸங்கோ³பாய ப்ரயத்நத: ॥ 91॥
அஷ்டோத்தரம் ஸஹஸ்ரம் து ஸ்தோத்ரஸ்யாஸ்ய ஹி ஸேவநம் ।
சதுர்த³ஶகஸம்யுக்தசதுர்யுக்தசதுஶ்ஶதீ ॥ 92॥
ஸாஹஸ்ரீ மநுராஜஸ்ய ஸஞ்ஜப்திரபி ஸாத⁴கம் ।
ஸர்வஜ்ஞத்வாதி³ஸித்³‍த்⁴யௌக⁴ம் ஸித்³தி⁴ஶ்சாணிமாதி³கா: ।
ஸங்க³மயேத்³தி⁴ தத்ரைவ ஜக³த்³தி⁴ஸ்மயகாரிணீ: ॥ 93॥
த³க்ஷிணாபி⁴முகே²ஶஸ்ய ஸகாஶாத்³தி⁴ குமாரக: ।
ஸ்தோத்ரஸ்யைதஸ்ய ஸம்ஶ்ருத்யா ஸத்³யோऽஜாயத நிர்வ்ரு’த: ॥ 94॥
உட்³டா³மரேஶதந்த்ரேऽஸ்மிந் படலே க்ஷிப்ரஸாத⁴நே ।
கு³ஹ்யநாமகஸாஹஸ்ரே ப²லபா⁴க:³ஸமாப்யதே ॥ 95॥
உட்³டா³மரேஶதந்த்ரேऽஸ்மிந் படலே க்ஷிப்ரஸாத⁴நே ।
கு³ஹ்யநாமஸஹஸ்ராக்²யஸ்த்ரிம்ஶோऽத்⁴யாய:ஸமாப்யதே ॥ 96॥
இதி கு³ஹ்யௌச்சி²ஷ்டக³ணேஶகு³ஹ்யஸஹஸ்ரநாமஸ்தோத்ரஸ்ய பூர்வபீடி²காஸஹித
ப²லஶ்ருதி:ஸமாப்தா ।
॥ இதி ஸர்வம் ஶிவம் ॥

